
مۆدەكانی 
پووتی زستانە

ریمــا مەشــاری، پســپۆڕی هەڵبــژاردن و دیزاینــی جلوبەرگە، لــە بارەی ئەو مۆد و شــێوازانەی لە 
وەرزی زستاندا جێگەی بایەخ و جوانی خانمانن، لە هەمان كاتیشدا، مۆدێكی سەرنجڕاكێش و نایاب 
دەبێ، هەروەها بۆ پاراســتنی خانمان ئامۆژگاری هەڵبژاردنی پووت دەكات، كە وەك كەرەســتەیەكی 
جوانكاری بۆ جوانی جەســتە و شــێوازێكی جوان لەو وەرزەدا نیشــان دەدات، هەروەها جێگەی پێڵاو 
دەگرێتــەوە و تەنانــەت پارێــزگاری لــە قــاچ و پێی خانمانیش دەكات، وێڕای ئــەوەی پووت لەگەڵ 
كراســی درێژ و پانتۆڵ و تەنوورەشــدا دەگونجێت، ریما دەڵێ: جوانترین مۆدەكانی پووت لەم پێنچ 
جۆرەدا خۆیان دەبیننەوە، مۆدەكانیش لە نیو پووت و پووتی درێژ پێكدێن، زۆربەشیان لە پێست و 

قایش و سووف دروست كراون، ئێوەش دەتوانن یەكێك لەو چەشنانە هەڵبژێرن و لە پێی بكەن:
پووتی فەڕوو و پێســت: یەكێكە لە مۆدەكانی پووت، كە لە فەڕوو و پێســت دروســتكراوە، بۆ  	-
ئەوانەی كە هەردەم هەســت بە ســاردی قاچەكانیان دەكەن، بەســوودە، رەنگی ئەو مۆدەیە رەش و 

قاوەییە.
-	پووتی بە قەیتان و داوداو، مۆدێكی سەرنجڕاكێشــە، هەندێكیان بە قەیتانی ســەر پێیەكانەوە 
رازاوەتەوە، هەندێكی دیكەش بە داو كە زۆربەی قاچ دادپۆشێت تا دەگاتە سەر ئەژنۆ، رەنگی 

ئەو مۆدە سوور و شین و سپی لە خۆ دەگرێت.
- پووتی كریستاڵ و ستراس، شێوازێكی جوان و نایابە، بۆ ئاهەنگ و زەماوەند لەپێ دەكرێ 
كــە بــە كریســتاڵ و ستراســی وردە موورو رازاوەتەوە، رەنگەكانــی زیاتر پەمەیی و 

سەوز و پرتەقاڵییە.
- پووتی شامۆ، مۆدێكی دیكەی پووتەكانی ئەو وەرزەیە، كە لە ماددەی 
شامۆ دروست كراوە و بە قوماشیش داپۆشراوە، نەرم و نیانە، بۆ ئەوانەیە 
هەســت بــە گەرمی پێی و قاچەكانیان دەكــەن، لە زۆربەی رەنگەكاندا 

رەنگی كراوەیە، بە تایبەت زێڕی و خاكی و شەكەری.
- پووتــی بــە پاژنــە و فــات، وەك چــۆن پــووت كــورت و درێژی 
هەیە، هەروەها بە پاژنە و بێ پاژنەش دەبنە مۆدی ئێســتا، بەڵام 
زیاتر پووت دەبێ فلات بێ و پاژنەی نەبێ، تا شێوەی 

رۆیشتنی خانمان جوان و بێ گرفت بكات.

لە وەرزی زستاندا، خشل و ئێكسسوار ئەوەندە بەرچاو نابن، 
بەهــۆی ئــەوەی لەم وەرزەدا جلی زۆر لەبەر دەكرێن، واتا ئەو 
شــوێنانەی لــە وەرزەكانــی دیكە بــە دەرەوە دەبن، لــەم وەرزەدا 
بەهۆی ســەرماوە دادپۆشــرێن، هــەر بۆیە خانمان لە زســتاندا 
ئەوەنــدە بایــەخ بــە ئێكسســوارەكانەوە نــادەن، ئەو شــوێنەی كە 
ئێكسســواری بۆ دادەنرێ و لەو كاتەدا دەردەكەوێ، دەســتە، بۆ 
دەســتیش دەتوانین چەندین خشــل و ئێكسسوار هەڵبژێرین، وەك، 
كاتژمێر، بازن، دەسبەند، قایشی دەست، خانمانیش دەتوانن بەپێی 
چوونیان بۆ ئەو شوێنەی مەبەستیانە یەكێك لەو ئێكسسوارانە لە 
دەستبكەن، چاكتریشە ئافرەتان بزانن چ جۆرە ئێكسسوارێك بۆ چ 
شــوێن و كاتێــك گونجــاوە، بۆ ئەوانەی دەوامــی فەرمیان هەیە لە 
دامودەزگاكاندا، واچاكە كاتژمێر و دەسبەندێك لە دەست بكەن، بۆ 
ئەو كچانەی دەچنە زانكۆ، واجوانە دەسبەند بە تەنیا لە دەستەكانیان 

بكــەن، بــۆ چوونــە دەرەوە و بــازاڕ، دەســبەند و بــازن گونجــاوە، بــۆ 
ئاهەنگ و زەماوەندەكانیش، دەتوانن بازن و دەســبەند لە دەســت بكەن، 

بەهۆی ئەوەی زســتان وەرزێكی ســاردە و لە دەســت كردنی بازن و 
كاتژمێر بە تایبەت ئەوانەی لە ئاســنن، زیاتر دەســت ســارد دەكات، 

بۆیە وا چاكە دەســبەندی لە پەڕۆ و قوماش و قایش لەدەســت بكەن، 
هەم دەست سارد ناكات و سەرنجڕاكێشیشە لە جوانیدا.

سەنتەری جوانكاری دانێلا، لە رێنماییەكانی بۆ خانمان ئاماژە بەوە دەكات كەوا
پاراستنی رووخسار، ئەركێكی گرنگە و دەبێ رۆژانە پاك بكرێتەوە، هەروەها ئەگەر ماوە 

ماوە مەساجیشی بۆ بكرێت، سەر و سیما جوانتر و سەرنجڕاكێشتر نیشان دە
دات، نیــان لــە ســاڵۆن دانێــا دەڵــێ: مەســاجكردنی دەم و چــاو كۆمەڵێــك ســوودی هەیە، 
لەوانە: نەهێشــتنی چرچ و لۆچ، گەشــانەوەی پێســت و دەم چاو، پاككردنەوەی پێست، زیندوو 
كردنــەوەی خانەكانــی پێســتی رووخســار، بــۆ چۆنیەتی مەســاجكردنی دروســت بۆ رووخســار، 
پێویســتە خانمان ئەو رێگە و رێكارانە بگرنەبەر، تا بتوانن رووخســاریان بە مەســاجكردن جوانتر 

و گەشاوەتر بكەن:
ســەرەتا دەبــێ دەم وچــاو بــە جوانــی پــاك بكرێتــەوە، كــە ئەوەش بــە لۆكە و پەمــووی نەرم،  	-

یان بە كەرەستەكانی پاككردنەوەی رووخسار وەك بەكارهێنانی هەڵمی بۆ ماوەی )10( خولەك.
پاشــان گیراوەیەكــی تایبــەت هەیە بە گوێرەی پێســتەكە بەكاردەهێنرێــت، دەبێ گیراوەكە بۆ  	-

ماوەی )5( خولەك بمێنێتەوە. 
- پاشــان دەم و چاو دەشــۆردرێت و ماســكێكی دیكە دەكرێت كە پێدەگوترێت )پۆدرەی ماســكە( 
لەگەڵ هەنگوین و ئاوی میوە، بە گوێرەی پێســتەكە، ئەگەر پێســتەكە وشــك بوو، ئەو پۆدرە لەگەڵ 
هەنگوین دەگیرێتەوە، ئەگەر پێستەكە چەور بێت، لەگەڵ ئاوی لیمۆ یان پرتەقاڵ، بۆ ماوەی )15( 
خولەكــی دیكــە پێــوەی دەمێنێــت، دەیشــوات، دواتر كرێمی نەرمكردنەوەی پێســت و رووخســار كە هەر 

خانمێك كامەی لەلا پەسندە دەتوانن ئەو جۆرە بەكاردەبهێنن.
- شێڵانی دەم و چاو، پێویستە كەمتر نەبێت لە )5( خولەك، بەڵام مەرجە شێلان بە رۆنی سرووشتی 
بێت، واتە یەكێك لەو جۆرە رۆنانەی كە لە میوە و ســەوزەی سرووشــتی دروســتكرا بێت، تا مەســاجەكە 
تەندرووست و بە ئەنجام بێت، ئەو رۆنانەی بۆ مەساج بەكاردەهێنرێن بریتیین لە: رۆنی گوێزی هیندی، 
رۆنی زەیتی زەیتوون، رۆنی بادەم، چونكە بەبێ رۆن مەســاجی دەم وچاو لە جیاتی ســوود، زیانی بۆ 

رووخسارت دەبێت.
- رێگــەی ئاراســتەكردنی مەســاج كــردن پێویســتە بــەم جــۆرە بێت، لــە چەناگەوە دەســت پێبكەین تا 
دەگەینە نێوچەوانی ســەر، كە ئەوەش دەبێ بە بەكارهێنانی ســەر پەنجەكانەوە و بە جووڵەی بچووك لە 
خــوارەوەی چەناگــە بــۆ ســەرەوەی روومەت، بۆ روومەتیش بە جووڵەی بازنەیی بە ســەری پەنجەكانەوە 

لەلای لووتەوە بەرەو دەرەوەی مەســاج دەكەیــت، ، هەروەهــا بــۆ پشــت چــاو و ژێــر چــاو، دەبێ لە 
چیوە چاو بشــێلیت، واتە دانانی پەنجەت بە شــێوەیەكی 

كەوانەیــی، كە لە لووت دەســتپێدەكەیت تا دەگەیتە 
كۆتایــی بــرۆ دەیشــێلیت، بۆ لووتیــش دەبێ بە 

جووڵەی ئاســۆیی بێت، لە خوارەوەی لووت 
بۆ سەرەوە.

مەساجی دەم و چاو چۆن دەكەیت

دەسبەندی نەرم دەستەكانت 
سەرنجڕاكێشتر دەكات

مراویــی رەش، بــاك ســوان، ئــەو چیرۆكــە خەیاڵییەی كە 
ساڵانێكە وەك داستان و رۆمان لە نێو رۆشنبیری و كلتووری 
گەلانــی ئەوروپــا و رۆژئــاوا دەگوتــرێ، یــان وەك چیرۆكێك 
دەگێڕدرێتــەوە، ئــەو باڵنــدە رەش و خەمناكــە، تەنیا لە چەند 
شوێنێكی زەویدا دەبینرێت، كێشی )8 تا 9( كیلۆگرام دەبێ، 
شــێوەی ملــی خوار و خێچــە، وەك پیتی )S(ی ئینگلیزی 
وایــە، ســەری باڵەكانی رەشــە و بەمەش شــێوەی لــە دوورەوە 
 Cygnus( رەش دەچێتــەوە، نــاوی زانســتی مــراوی رەش

.)atratus

باڵندەی رەش بۆ یەكەمین جار لە ساڵی )1697( لەلایەن 

تیمێكــی ئەوروپــی دۆزرایــەوە، شــوێنی دۆزینەوەكەشــیان لە 
رووباری ســوان لە رۆژئاوای وڵاتی ئوســتڕاڵیاوە بوو، بەپێی 
چەندیــن بیــر و بــاوەڕی كۆنــەوە، ئــەوەی لــەو باڵندەیە نزیك 
بێتەوە تووشــی خەم و كێشــە و مردن دەبێتەوە، لە ترســی ئەو 
بۆچوونــە تــا ئێســتا ئەو باڵندەیە خۆماڵــی و كەوی نەكراوە. 
باڵەكانی نزیكەی )2( مەتر دەكرێنەوە و درێژیشــی دەگاتە 
)145( ســەنتیمەتر، دەنگــی مــراوی رەش لــە دوورەوە وەك 
ئاوازێك دەبیسترێت، بە تایبەت ئەگەر شەڕ بكات و خەمبار 
بێت، تا ئێســتا چەندین داســتان و چیرۆك و فیلم لەسەر ئەو 

باڵندە رەشپۆشە بەرهەم هێنراوە. 

مراوی رەشی هەمیشە خەمبار 

پەنیری بە جۆشی كوردەواری
ژیانــی كــوردەواری پڕە لە بەرهەمهێنان و كاری دەســتڕەنگینی و كەرەســتە 

و خواردنی رەســەن، هەموو ئەوانە بە دەســت و بازووی ماندووی پیاوان و لێهاتوویی ئافرەتان 
بەرهەم هاتوون، یەكێك لەو خواردنە خۆش و بەجۆشانەی كە ساڵانێكە لە كوردستان ئامادە و دروست 

دەكرێت، پەنیرە، كە لە شــیری خاوی ئاژەڵەوە دروســت دەكرێت، بە تایبەت شــیری مەڕ و مانگا، بەهۆی 
ئەوەی شیری مەڕ بەتێنە و رێژیەكی زۆری چەوری و ماددە و كانزای بە هێزی تێدایە، پەنیری خۆمانە، لە 

شــێوەی ســەرەكی بچووك و گەورەیە، كە بە پەنیری خۆماڵی دەناســرێ، دوای ئەوەی مەڕ و ماڵات دەدۆشــرێت، 
پاشان شیرەكە دەپاڵێورێت تا بە جوانی پاك بێتەوە، ئینجا دەخرێتە ناو مەنجەڵێكی گەورە، پاشان هەوێنی تێدەكرێت كە 

پێیدەگوترێت)شیلك( ئەو هەوێنە لە نەرمە گۆشتی نێو هەناوی بەرخ و مانگای ساوا دەردەهێنرێ، ئەو شیلكە 
چیڕ و نەرمە، دوای ئەوەی دەشووردرێتەوە و پاشان پاك دەكرێتەوە، دواتر ئاوی مێخەك و پەلكی پرتەقاڵی 
تێدەكرێت تا تامی خۆش بكات و تێكنەچێت، ئەو شیلكە لەناو سەتڵێك یان كوپێك دادەنرێت، دوای 
ئەوەی مەڕ دەدۆشرێ و شیرەكە دەهێنرێت و پاشان ئەو شیلكەی دەخرێتە سەر. دوای مانەوەی 
بۆ نزیكەی )30( خولەكێك، شیرەكە هەڵدەپڕكێ و هەندێكی پەیت دەبێت وەك شیرە پەیتە و 
بەشەكەی دیكەی دەبێتە ئاو، ئەو بەشە پەیتەی دەخرێتە ناو پارچە پەڕۆیەكی پاك، پاشان 
بە دەســت ئەو گونیە دەگوشــرێت و ئاوەكەی بە تەواوی لێدەگیرێت، ئەوەی دەمێنێتەوە 
ســەلكە پەنیــری گــەورە و بچووكــی لێدەردەچێت. هەر ســەركە پەنیرێك نزیكەی )نیو 
تا 3 (كیلۆی دەردەچێ، ئەو ئاوەی لە پەنیر گوشینەكە دەمێنێتەوە، دەخرێتە سەر 

كزە ئاگرێك و پاشــان دەكرێتە لۆر، كە ئەویش خواردنێكی دیكەی بە جۆشــە و 
هاوشێوەی پەنیر و ماست و ژاژی، ئێستا نرخی كیلۆیەك پەنیر )10 تا 12( 

هەزار دینارە، خەڵكیش خواســتیان لەســەرە بەیانیان و ئێواران لەگەڵ نانی 
گەرم و چای شیرین نۆشی دەكەن. 

خەوتن لە ئاسماندا!
لــەم چەنــد ســاڵەی دواییــدا، سەركێشــییەكانی مــرۆڤ لە 
چەندیــن بــواردا دەقۆزدرێتەوە و گرنگی پێدەدرێت، ئەویش بە 
مەبەستی بەدەستهێنانی ناوبانگ و كات بەسەر بردن، زۆربەی 
ئەو كارانەش ژیانی كەســەكان دەخاتە مەترســی و لە لێواری 
مردنەوە دەبن، لە ژمارەكانی پێشوودا ئەو ئافرەتەمان نیشاندا، 
كە بە پێڵاوی پاژنەبەرزەوە لەســەر گوریس سەركێشی دەكرد، 

ئەمجارەیــان هەر یەكە لە )سباســتیان وەلای 
و ئورورا بیوسی(، سەرپەرشتی ئەو تیمە 
دەكــەن، كە لە كارە سەركێشــییەكەیاندا، 
زۆرەوە  بەرزییەكــی  لــە  دەیانــەوێ 
شەوانەیان بە خەوێكی خۆشەوە بەسەر 

ببــەن، ئــەو تیمــە لە )26( كەس پێكهاتــووە، دوای ئەوەی لە 
پێشــوودا توانیــان لــە بەرزی )50( مەتر و لــە نێو دوو كێوی 
بەرزەوە، لەنێو پێخەفێكی بچووك و بەســتراو بە گورســێكەوە 
بخــەون، لە دوا نمایشــیاندا، توانیــان لە بەرزی )209( مەتر، 
پێخەفەكانیــان رابخەن و ســەرخەوی خۆیان بكــەن، كارەكەیان 
جێگەی مەترسی و رووبەڕوو بوونەوەی مەرگە، بەڵام هەموو 
ئەندامانــی تیمەكــە بەبێ ترس لەســەر كارە سەرشــێتانەكەیان 
بەردەوام بوون و توانیان شەوێك تا بەیانی لە ئاسمانەوە بخەون. 
شــوێنی خەوەكەشــیان لــە زنجیــرە چیاكانــی )پیانــا( بوو كە 
دەكەوێتــە وڵاتــی ئیتاڵیا، بەرزی ئــەو زنجیرە چیایە دەگاتە 

)164( پێ لەسەر ئاستی زەویەوە.

77 ژمارە )1054(  2015/12/14

نگ
ورە
نگا
رە



ژمارە )1054(  782015/12/14

نگ
ورە
نگا
رە

شێر 7/23 - 8/22
ئاراستەی سەركەوتنەكان بەرەو رووت دێن و لەم كاتەدا 
جێگەی بایەخ و گرنگیی تۆن، بیر لە كێشەكانی رابردوو 
بەشێوەیەكی  دەبێت  هەوڵبدە.  داهــاتــوو  بۆ  و  مــەكــەرەوە 
بــەردەوام و باشتر هەوڵ بدەی بۆ ئەوەی كەسانی زیاتر 
متمانە بە تواناكانت بكەن. خۆشەویستەكەت ئەم ماوەیە 

كاتی نییە وەك جاران قسەت لەگەڵ بكات.

گۆزە 1/20 - 2/18
هەنگاوەكانت بەرەو رێگەی چارەسەری دەڕۆن و لەم 
ماوەیەشدا كێشەكانت ئاسانتر چارەسەر دەبن. دڵنیایی 
بدە بەو كەسەی كە لە دڵتە. ماوەیەكە دەتەوێت نهێنیەك 
بۆ هاوڕێكەت باس بكەیت و وا هەست دەكەی هێشتا 
كاتی ئەوە نەهاتووە بیزانێت، ئێستا ئەو نهێنیەی پێ 

بڵێ، ئەویش نهێنیەكی زۆر گرنگ ئاشكرا دەكات.

گوڵەگەنم 8/23 - 9/22
بڕیاری كۆتایی خۆت و ئەو كەسەی دڵت لەلای تۆیە، 
ژیرانە بڕیارێك بدە و هەستی ئەویش بریندار مەكە، رێگا 
مەدە قسەی خەڵك كاریگەرییەكی زۆرت لەسەر درووست 
و  ــت  دەدەی ئەنجام  بــاش  كارێكی  پێتوایە  ئەگەر  بكات، 
زیانی بۆ كەس نییە، ئەوا پێویست ناكات رای زۆر كەس 

وەربگریت، بیرۆكەی خۆت جێبەجێ بكە.

نەهەنگ 2/19 - 3/20
سوود لە بیر و قسەی كەسانی دیكە وەربگرە و مەهێڵە 
و  لەلاتە  دڵــی  كەسێك  بــن.  زاڵ  سەرتدا  بە  ئاسانی  بە 
دڵتەنگی  هۆكاری  دەبنە  گرفتێك  چەند  دەوێ،  تۆی 
كەسانی خاوەنی ئەم بورجە، بەڵام ناكرێت بێ هیوا بن، 
لە بەر ئەوەی ئەوەی بەوە ناسراون كە توانایان هەیە و بە 

ئاسانترین شێوە چارەسەری گرفتەكانیان دەكەن.

كاوڕ 3/21 - 4/19
واهەست مەكە كەسێكی گرنگ نیت لە هەستی كەسێكی 
نزیكتدا، بەڵكو تۆی لەلا گرنگە و پێویستە تۆش ئاگاداری 
بیت. هەوڵبدە زیاتر لێی نزیك ببیتەوە و رێگەی بدە تا ئەویش 
بەرامبەر تۆی  بۆتی بسەلمێنێت. وا هەست دەكەی كەسی 
لەیاد كردووە و وەك جاران تۆی خۆش ناوێت، بەڵام وا نییە و 

هەست بە كەسانی دەورەبەرت بكە و پشتگویان مەخە.

تەرازوو 9/23 - 10/22
و  بكەن  تــاڵ  ژیــانــت  بــچــووك  گرفتێكی  چەند  مەهێڵە 
كارەكانت بشێوێنن، پێویستە متمانەت بە خۆت زیاتر بێت. 
بن،  دا  تۆ  لەبەرژوەندی  شتەكان  سەرجەم  دەتەوێت  ئەگەر 
دەبێت زیاتر هەوڵ بدەیت، لەبەر ئەوەی ناكرێت بەم شێوەیە 
و بە ئاسانی سەرجەم خەونەكانت بێنەدی، ئەوە پێویستی بە 

هەوڵدانی زیاتر هەیە.

لــە ژمارەكانــی پێشــوودا، باســی ئــەو پیــاوە بــە تەمەنــە 
ئوســتڕاڵییەمان كــرد، كــە جلی بــۆ پەنگوین چــێ كردبوو، 
وادیــارە چیینیــەكان دەیانــەوێ لەو بوارەشــدا پێشــەنگ بن، 
لــە كاتێكــدا ئوســتڕاڵییەكان جل بۆ باڵنــدەكان دەچنن، بەڵام 
چینییەكان جلوبەرگ بۆ دارەكانی ســەر شەقامەكان ئامادە 
دەكەن و لەبەریان دەكەن، لە شــاری )شــەنگهای چینی( و 
لــە شــەقامی )نانشــتانگ( لەلایــەن خەڵكــی ئەو شــوێنەوە 
چەندین جلی جۆراوجۆر و رەنگاوڕەنگیان بۆ دارەكانی سەر 
شــەقامەكەیان چنیوە و ئامادەیان كردووە، ئەو كارەشــیان بە 
مەبەســتی پاراســتنی دارەكانە لە ســەرما و شەختە بەستن، 
جگــە لــەوەش وەك كارێكــی نــاوازە تــا دارەكانــی ســەر 

شەقامەكیان بە جلوبەرگی جوانەوە بڕازێتەوە.

- نۆرمــان فنســینت بێــل بۆ مێشــك و 
عەقڵی بەتاڵ دەڵێ :

نەمبینیوە كە گیرفانی بەتاڵی هەندێ 
كــەس، بیڕۆخێنێــت و بــە زەویــدا بــدات، 
بــەڵام بینیومــە و دەبینــم كــە ئەوانــەی 
هەمیشــە  بەتاڵــە،  عەقڵیــان  و  مێشــك 

شكست خواردوون و رووخاون !

زۆربــەی خەڵكــی شانشــینەكەی لــە خوانێكــی ئێــوارەدا داوەت 
كــردووە، رامبردانــت ئــەو وێنەیــەی لە ســاڵی )1635( كێشــاوە. 
درێژی )168( سەنتیمەتر و پانی )209( سەنتیمەترە و بە یەكێك 
لە تابلۆ زەیتییە نایابەكان دادەنرێت، ئێستا لە ناشناڵ گەلەری لە 
شاری لەندەنی بەریتانیا هەڵگیراوە، رامبردانت لە ساڵی )1669( 

كۆچی دوایی كردووە.

- خوانی بلشازار
یەكێكــە لــە تابلــۆ هــەرە بەناوبانگەكانی وێنەكێشــی هۆڵەندی 
)رامبردانت هارمینســزۆن ڤان ریجن(ـــەكە لە ســاڵی )1606( لە 
شــاری لایدینــی هۆڵەنــدا لەدایك بووە، رامبردانــت یەكێك بووە لە 
رەخنەگرە بەهێزەكانی ئەو سەردەمەدا، ئەم تابلۆیە باس لە خوانی 
شــای بابلییەكان دەكات، كە ناوی )بلشــازار( بووە، لە شــەوێكدا، 

جل و بەرگ بۆ دار و بار

بلۆ
تا

- لەم دوو وێنەیە چەند جیاوازییەك 
هەیە بیاندۆزەوە ! 

جیاوازی وێنە 

پەند و وتە

دووپشك 10/23 - 11/21
هەموو كەسێك رووبەڕووی ناخۆشی دەبێتەوە و نابێ بێ 
ورە بیت و كێشەی بچووك بێتاقەتت بكات. بەختێكی باش 
رووت تێدەكات و لە داهاتوویەكی نزیكدا هەستی پێدەكەیت، 
ئێستاش هیوا هەیە بۆ ئاسایی بوونەوەی پێوەندی نێوان خۆت 
بكات،  لەگەڵ  دەكات قسەت  ئارەزوو  ئەویش  هاوڕێكەت،  و 

دەتوانن زیاتر لە جاران پێوەندیی نێوانتان بەهێز بكەن.

كەوان 11/22 - 12/21
زۆرە  مــاوەیــەكــی  و  نیگەرانین  جێگەی  بــڕیــارەكــانــت 
كارەكانت تێكەڵ كردووە، هۆكارەكەشی ئەوەیە كە بیر لە 
كۆمەڵێك ئامانج دەكەیتەوە، پێویستە بەرە بەرە گرنگییان 
پێبدەیت و هەموویان كۆ نەكەیتەوە. كەسێك دەیەوێ لێت 
بێتەوە، بەڵام متمانەی پێت نییە، هەوڵبدە تۆ لێی  نزیك 

نزیكتر ببیتەوە و دڵنەوایی بدەیتەوە.

گا 4/20 - 5/20
هەنگاوەكانت بە جوانی رێگەیان گرتووە و تەنیا هەوڵ بدە 
پێشبینی  ئەنجامەكان.  دەگەیتە  تا  لەسەریان  بیت  بەردەوام 
كە  كـــارەی  ئــەو  بەتایبەتی  بكە،  خــۆت  كارێكی  هــەمــوو 
ماوەیەكی زۆرە خەریكی بوویت. بڕیاری خێرا مەدە و باش 

بیری لێ بكەوە، لەوانەیە كاریگەری نێگەتیڤ دروست بكات 
و دواتر هەست دەكەی هەڵەیەكی گەورەت كردووە.

دووانە 5/21 - 6/20
كەسێكی بەهێزی و بەرگەی هەموو كێشە و گرفتەكان 
دەگریت. بەڵێنت بە كەسێك دابوو كە چی جوانە پێشكەشی 
بكەیت، لە بیری مەكە و هەوڵبدە زیاتر لێی نزیك ببیتەوە، 
كارەكانت شایستە و جێگەی دەستخۆشین، بەڵام كەم كەس 

پێی بزانن. لە بواری هەستەوە كەسێكی بە بەزەییت و هەردەم 
خۆت دەكەیتە قوربانی.

قرژاڵ 6/21 - 7/22
لە كارەكانتدا سەركەوتووی، بەڵام كەسێكی سادە و سانای، 
هەر ئەوەشە وایكردووە كە كەسانێك كێشە و گرفتت بۆت دروست 
بكەن، بەڵام مەهێڵە كارەكانت بشێوێنن و خۆت سەرپەرشتییان 
لە  دەكــەی  ئاسوودەیی  بە  هەست  گشتی  بەشێوەیەكی  بكە. 
دێتە  خەونەكانت  لە  یەكێك  ئەوەی  بەهۆی  داهاتوودا  رۆژانی 

دی، كە ماوەیەكی زۆرە چاوەڕوانی دەكەیت.

گیسك 12/22 - 1/19
و  بكەیتەوە  جیا  یەكتر  لە  ــەرت  دەوروبـ كەسانی  دەتــوانــی 
بزانە كامەیان لەلات گرنگە و كامیش دژایەتی تۆ دەكات. 
مەرج نییە هەموو هاوڕێیەك هاوڕێی راستەقینە بێت، ئەگەر 
سەركەوتنت بەدەست نەهێنا واز مەهێنە و بەردەوام بە تاكو پێی 
ببەخشە،  بەرامبەر  كەسی  بە  خۆشەویستی  زیاتر  دەگەیت، 

كەسێكی زیرەكی و بە توانای لە كارەكانت.

هــەر ئەندامێكــی خێزانەكانمــان لــە رۆژ و مانگ و ســاڵێك لە 
دایــك بوویــن، كــەم جــار وادەركەوێــت كــە دوو كــەس لــە ماڵێكدا 
هــاورۆژ بــن لــە رۆژی لە دایــك بوونەوە، بەڵام لەگەڵ كەســانی 
دیكــەدا لــە رێكەوتێك هاوبەش و هــاوكات دەبین، بەمەش رۆژی 
لە دایك بوونمان وەكو یەك دەبێ، بەڵام ســەیرترین حاڵەتی چەند 
منداڵێــك كــە لە یــەك رۆژدا لەدایكبــوون، تەنیا ســاڵی تەمەنیان 
جیــاوازە، ئافرەتێكــی بەریتانــی بەناوی )كیتــی ئەنیت(، دایكی 
چوار منداڵە، بەم دواییە منداڵێكی كوڕی بەناوی ئەلیســكەندەر 
بــووە، كــە لــە )16-11-2015( لەدایكبووە، ئــەو رۆژەش هەمان 
رۆژی لەدایكبوونــی هــەر یەكــە لــە )ئەلیــن و رۆز( هــەردوو 
كچەكەی دیكەیەتی، كە ئەوانیش بەر لە )5( ســاڵ لەمەوبەر و 
لەگەڵ كچە گەورەكەی كە ئەویش )8( ســاڵ پێش ئێســتا و لە 
)16-11( لــە دایــك بووە، تەنیــا كچێكی نەبێ كە ئەویان رۆژی 

لەدایكبوونەكەی جیاوازە لەگەڵ سێ منداڵەكەی دیكە.

دەگوترێ پشیلە هاوشێوەی پڵنگە لە شێوەدا، تەنیا لە قەبارە و دڕەندەیی 
جیــاوازە، شــێوە و قەبارەی پشــیلە دیارەو لە بەرچــاوی هەموومانە، بەڵام 
ئەگــەر رۆژێــك پشــیلەیەكی ئەوەنــدەی پڵنگێكــت بینــی، مەشــڵەژێ و 
سەرســام مەبە، چونكە جۆرە پشــیلەیەك هەن بە ناوی )ماین كوون(، كە 
شێوەیان ئەوەندە گەورە و زەبەڵاحە وەك ئەوەی لە پڵنگ بوو بێت، ئەوەتا 
خانمێكی ئەمریكی تەنیا كاری بەخێوكردنی پشیلە گەورەكان دەكات، تا 
ئێستا پێنچ پشیلەی زەبەڵاحی هەیە، ئەو ئافرەتە ناوی )ماریان ئەنتوان(
ـــە كــە زۆربــەی پشــیلەكانی درێژییــان مەتــر و نیوێــك زیاتــرە، تەنانەت 
یەكێك لە پشیلەكانی كێشی )35( كیلۆگرامە، ماریان، هەر پشیلەیەكی 
لــەم چەشــنە ببینێــت، یەكســەر داوای دەكات و دەیكڕێــت، ئــەو دەیەوێ 

ژمارەیەكی پێوانەیی لە بەخێوكردنی پشیلە زەبەڵاحەكان هەبێت.

دوو خوشك و برایەك رۆژی لەدایكبوونیان وەكو یەكە!

پشیلە زەبەلاحەكان !

- لــەم كاریكاتێــرەدا، بــاس لــە ئاڵوودەبوونــی 
مــرۆڤ بــە ئامێرەكانــی مۆبایــل و بەتایبــەت 
وێنەگرتنــی ســێلفی دەكات، كەســێكە لە كاتی 
خێركردنیشــدا وێنــەی ســێلفی پــارە پێدانەكــەی 

خۆی لەگەڵ هەژارەكە دەگرێت.

كاریكاتێر 

-  لەم وێنەیەدا، قەناس بە دەســتێك هەیە، هەوڵبدە ســەرنج 
بدەیت و كەسەكە بدۆزیتەوە !

فێڵكاری 

لای  دەچێتــە  نەخۆشــێك   -
دكتــۆر و دەڵــێ: دكتۆر هەموو شــەو 

خــەو بــە تۆپی پــێ دەبینــم و زۆر بێزاری 
دكتۆریــش  بكــە.  چارەســەرێكم  كــردووم، 
و  نەخەویــت  ئەمشــەو  دەتوانــی  دەڵــێ: 
خەوەكــە نەبینیــت، بەیانــی ئــەو خــەوە لــە 
مێشــكت نامێنێــت. نەخۆشــەكەش دەڵــێ: 

ئاخر دكتۆر ئەمشەو یاری كۆتاییە !

نـــــوكــــتە


